
MINUTI

Il-Minuti tal-Laqgħa Nru 42, li saret fis-16 ta’ Jannar 2024, ġew ikkonfermati. 

IĊ-CHAIRPERSON (Onor. Darren Carabott): Nistgħu ngħaddu mal-ewwel għall-main item li għandna fuq l-aġenda. 

RAPPORT TAL-AWDITUR ĠENERALI A REVIEW OF THE IMPLEMENTATION OF SUSTAINABLE DEVELOPMENT GOAL 2: ADDRESSING PRE-OBESITY AND OBESITY (JULY 2023) – INTRODUZZJONI MILL-AWDITUR ĠENERALI

IĊ-CHAIRPERSON: Irrid infakkar li l-investigazzjoni dwar ir-rapport rigward ElectroGas għadha miftuħa, però peress li l-ġimgħa l-oħra x-xhud li kellna quddiemna, is-Sur Tonio Fenech, qal li ma kienx disponibbli għal-lum, il-Kumitat qabel li nsejjaħlu għall-ġimgħa d-dieħla u għal din il-laqgħa niddiskutu rapport ieħor imħejji wkoll mill-Uffiċċju tal-Awditur Ġenerali. Għalhekk, nibda sabiex nistieden lill-Awditur Ġenerali kif ukoll lill-uffiċjali tiegħu sabiex jersqu mal-mejda. 

Is-Sur Charles Deguara, is-Sur Noel Camilleri, is-Sur Keith Mercieca u Dr Rebecca Vassallo, Awditur Ġenerali, Deputat Awditur Ġenerali, Assistent Awditur Ġenerali u Principal Auditor, rispettivament, ħadu posthom madwar il-mejda.

IĊ-CHAIRPERSON:  Bħalma jsir dejjem meta jittella’ rapport min-naħa tal-Uffiċċju tal-Awditur Ġenerali, se ssir introduzzjoni min-naħa tal-Uffiċċju Nazzjonali tal-Verifika. 

Is-Sur Deguara. 

IS-SUR CHARLES DEGUARA (Awditur Ġenerali): Sur President, nassumi li l-audit l-ieħor dwar il-poverty għadu miftuħ. 

IĊ-CHAIRPERSON: Iva, għadu miftuħ. F’din il-Leġiżlatura hemm żewġ rapporti li huma miftuħa, ċjoè, ir-rapport dwar ElectroGas, li kien qed ikollna xhieda konsistenti fir-rigward tiegħu, u r-rapport dwar il-faqar, li dwaru qegħdin nistennew min-naħa tal-Membri tal-Gvern sabiex iressqu l-ismijiet tax-xhieda. 

IS-SUR CHARLES DEGUARA: Qed ngħid dan għax kumbinazzjoni, kważi bħal-lum seba’ xhur konna tajna introduzzjoni fuq SDG 1, u tajjeb li issa qed naqbdu SDG 2, li parti minnu huwa l-pre-obeżità u l-obeżità. Jien se niddelega l-ispjegazzjoni lil Dr Rebecca Vassallo li ħadmet dan l-audit taħt it-tmexxija u s-superviżjoni tas-Sur Keith Mercieca. 

Kif tafu, hemm aġenda adottata mill-Ġnus Magħquda biex sal-2030 is-17-il sustainable development goal (SDG) – li tafuhom u m’hemmx għalfejn noqgħod nidħol fihom – suppost inkunu mxejna fuqhom. Aħna, bħala National Audit Office (NAO), bħal national audit offices f’pajjiżi oħrajn, għandna commitment li kemm jista’ jkun nawdittjaw is-sitwazzjoni minn dawn l-SDGs. Kif se tgħid iżjed fid-dettall Dr Vassallo, fil-każ tagħna, bħal fil-każ tal-Ewropa, fejn tidħol nutrition, l-issue mhijiex daqstant in-nuqqas ta’ ikel daqskemm l-ikel żejjed.  Ovvjament, l-Ewropa huwa wieħed mill-iżjed kontinenti affluwenti imma dan iġib miegħu problemi ta’ obeżità. 

Aħna għandna erba’ standards, li se titkellem fuqhom Dr Vassallo. Il-verità hija li f’ċerti affarijiet l-istatistika mhijiex qed turi sitwazzjoni aħjar, anke għax din hija materja li fiha għandek ħafna stakeholders. L-istakeholder prinċipali huwa l-Gvern għax joħroġ direttivi u inizjattivi, però l-verità hija li għandek iċ-ċittadin li għandu lifestyle partikolari u nutrition partikolari, u għandek ukoll ħafna NGOs li jaħdmu f’dan is-settur. Aħna napprezzaw l-investiment li sar u anke l-bidliet leġiżlattivi, imma l-verità hija li għad jonqosna. Jien naħseb li fil-qasam tas-saħħa din hija waħda mill-iżjed sfidi kbar li għandu pajjiżna. L-Uffiċċju tagħna jirringrazzja lill-Ministeru għas-Saħħa (MFH), speċjalment lill-Prof. Charmaine Gauci, Direttur Ġenerali, li għenitna waqt dan l-audit. Inħalli issa f’idejn Dr Rebecca Vassallo. 

IĊ-CHAIRPERSON: Jekk tippermettuli, xtaqt nagħmel xi domandi preliminari. Ovvjament, hemm numru ta’ tipi ta’ rapporti, fosthom dawk ir-rapporti li normalment jitilgħu quddiem il-Kumitat li jkunu dejjem investigazzjonijiet li jintalbu mill-istess Kumitat, però dan ir-rapport sar fuq inizjattiva tal-NAO. Qed ngħid hekk għax huwa tajjeb li nwasslu l-messaġġ ta’ x’tipi ta’ rapporti hemm. 

IS-SUR CHARLES DEGUARA: Essenzjalment, is-sezzjoni tas-Sur Mercieca għadha tliet tipi ta’ audits. Għandha audits, kif għedt inti, li jkunu mandati mill-PAC, li huma n-number one priority tagħna. Ikun hemm audits oħrajn li jintalbu minn third parties, mill-privat, li ma nagħtuhomx prijorità daqs kemm nagħtu lil dawk mitluba mill-PAC, però kumbinazzjoni llum stess l-Ispeaker se jpoġġi fuq il-Mejda tal-kamra audit magħmul mis-sezzjoni tas-Sur Mercieca li ġie mitlub mill-privat u aħna ħassejna li għandna nagħmuh. Ikun hemm imbagħad audits oħra li jsiru on our own initiative.  U l-SDGs huma parti mill-prijoritajiet tagħna. 

IĊ-CHAIRPERSON: Sur Deguara, ippermettili nwaqqfek għax qegħdin jgħiduli li hawn talba sabiex il-midja jidħlu jieħdu xi filmati u ritratti għal ftit minuti.  Hawn oġġezzjoni?  (Onor. Membri No) Mela nitlob li l-membri tal-midja li hawn barra l-kamra jitħallew jidħlu fil-kamra.

Il-membri tal-midja preżenti daħlu fil-kamra tal-Kumitat. 

IĊ-CHAIRPERSON:  Sur Deguara, tista’ tkompli.

IS-SUR CHARLES DEGUARA: Nixtieq nenfasizza li fejn jidħlu audits mitluba minn dan il-Kumitat, isiru b’ordni kronoloġika.  Kif tafu intom din ġiet diskussa hawnhekk kemm-il darba, fiha l-pros and l-cons, però aħna nqisu li dak huwa l-iżjed metodu fair, u kull meta jidħlu audits tal-PAC nassiguraw li jiġu tackled b’mod kronoloġiku. Naħseb li f’idejna għandna tliet rapporti pendenti mitluba mill-PAC. 

IS-SUR KEITH MERCIECA (Assistent Awditur Ġenerali): Għandna tlieta li, b’mod kronoloġiku, huma: Ir-rapport dwar il-phase 3 tal-Marsa Junction, ir-rapport dwar l-American University of Malta project, u r-rapport dwar il-Film Commission. 

IS-SUR CHARLES DEGUARA: Qed ngħid hekk għax kumbinazzjoni din il-ġimgħa kellna mistoqsija parlamentari fuq dan is-suġġett li weġibniha lbieraħ. 

IĊ-CHAIRPERSON: Jekk ma jimpurtax nitlobkom tgħaddulna, dejjem jekk hu possibbli, il-lista ta’ min tkunu tkellimtu biex ikunu jistgħu jipparteċipaw f’din id-diskussjoni. 

IS-SUR CHARLES DEGUARA: Iva. Aħna veru li nagħmlu l-audit, imma li jinteressana mbagħad huwa l-follow up, għax huwa verament demoralising li nagħmlu audit u ħadd ma jagħti kasu.  F’dan il-każ, is-Saħħa talbu meeting ma’ Dr Vassallo, li fih kien hemm ħafna esperti tas-saħħa, u għamilna diskussjoni li minnha ħarġu ħafna ideat. Huwa tajjeb meta ministeru, dipartiment, jew entità, tieħu audit tagħna bis-serjetà, għax ikun hemm follow up u jkun hemm diskussjoni.  Kien hemm affarijiet fejn qbilna u kien hemm affarijiet fejn ma qbilniex – dik hija storja ta’ kull auditee –  imma nemmen li ħareġ ħafna ġid minn dak il-meeting. 

IĊ-CHAIRPERSON: Jekk tkunu tistgħu tipprovdulna din il-lista tkunu qegħdin tgħinuna fix-xogħol tagħna. 

DR REBECCA VASSALLO (Principal Auditor fl-Uffiċċju Nazzjonali tal-Verifika): Diġà qiegħda fir-rapport.  Fil-fatt fl-annex ta’ wara hemm lista ta’ kulmin kien parti mill-istakeholder engagement imma nistgħu nibagħtu lista li tkun aktar konċiża. 

IĊ-CHAIRPERSON: Nirringrazzjak. 

L-aħħar domanda li xtaqt nagħmel għalissa hija x’inhuma s-snin meta sar dan l-istudju. 

DR REBECCA VASSALLO: Jiġifieri bħala statistika? 

IĊ-CHAIRPERSON: Iva. 

DR REBECCA VASSALLO: Eventwalment se nasal għalihom, imma mainly l-aħħar statisitka available għat-tfal hija 2022...

IS-SUR KEITH MERCIECA:  L-istrateġija tagħlaq fl-2020, jiġifieri aħna qegħdin inħarsu lejn dak l-għeluq qabel, u allura, kif se tispjega Dr Vassallo, l-istatistika tat-tfal tikkorrispondi ma’ perjodu, tal-adoloxxenti ma’ perjodu ieħor, eċċ., imma bejn wieħed u ieħor 2016 to 2018. 

DR REBECCA VASSALLO: 2018 tal-adoloxxenti u 2019 tal-adulti. 

IĊ-CHAIRPERSON: Jiġifieri hemm gruppi differenti fid-demografija li għandhom in-numri meħuda fi żmenijiet differenti. 

IS-SUR KEITH MERCIECA:  Correct.
DR REBECCA VASSALLO: Għax hemm tliet data sources differenti tat-tfal, tal-adoloxxenti u tal-adulti. 

ONOR. ROBERT CUTAJAR: L-ammont ta’ snin huwa identiku? Fejn hemm strateġiji, hemm l-istess ammonti ta’ snin?

DR REBECCA VASSALLO: Jiġifieri meta ħadu l-baseline għall-aħħar…? Le, jista’ jkun hemm varjazzjoni fil-tul ta’ żmien. 

IS-SUR CHARLES DEGUARA: Fil-verità, kif se nispjegaw, hemm erba’ kategoriji. 

IĊ-CHAIRPERSON: Ħa nħallu f’idejkom għax naħseb li aktar tkun strutturata jekk ikollna l-preżentazzjoni qabel ma nagħmlu d-domandi. Dr Vassallo f’idejk u skużana tal-interruzzjonijiet. 

DR REBECCA VASSALLO: Kif għedna, dan ir-review kien iffukat fuq il-ħidma tal-Gvern biex jindirizza l-piż żejjed. Din il-preżentazzjoni se tkun maqsuma f’sitt biċċiet, l-ewwel se nagħti introduzzjoni fuq għalfejn iffukajna fuq dan is-suġġett u l-metodoloġija li ntużat f’dan ir-rapport, se nagħti ftit informazzjoni dwar l-istruttura ta’ governanza li hija responsabbli minn din l-issue, il-local targets li ġew set fl-istrateġija, u l-measurements li semmejna, u ċjoè t-tliet data sources biex wieħed ikejjel il-progress throughout the years. Imbagħad se nagħti rendikont tal-miżuri li ttieħdu matul l-implementation period, ftit highlights mill-istatistika, preżentazzjoni ta’ xi wħud mill-istakeholders views li ġbarna fil-field work tagħna, u fl-aħħar nispiċċa bl-analizi u l-konklużjonijiet tal-Uffiċċju. 

Il-focus huwa target 2.2 u l-mira hija li tispiċċa kull forma ta’ malnutrizzjoni by 2030. Fil-każ tal-Ewropa u ta’ Malta wkoll, the main prominent issue hija l-obeżità, kif qal tajjeb aktar kmieni s-Sur Deguara.  Naħseb li m’hemmx għalfejn ngħidilkom li l-piż żejjed huwa assoċjat ma’ rati ogħla ta’ mard mhux infettiv, diabete, cardiovascular disease, cancer, iġib ukoll worsening quality of life, possibilità ta’ mortalità aktar prematura u increased risk of disability. 

Jekk inħarsu lejn l-Ewropa naraw li l-aħħar statistika turi li l-piż żejjed huwa the fourth leading cause of death, responsible for 13% of deaths and responsible for 7% of the years lived in disability, dejjem fl-Ewropa. Ovvjament, hemm ukoll l-aspett ekonomiku, jiġifieri jekk tħares, kemm lejn id-direct cost bħal, pereżempju, tobba u sptarijiet, kif ukoll lejn l-indirect cost bħal, pereżempju, absenteeism from work, loss of generated income, loss of generated taxes...  Minn studju li sar minn KPMG fl-2016, huwa stmat li the cost of obesity as at 2016 kien ta’ €36.3 miljun.  Dan kien ibbażat fuq rati ta’ surveys, li nafu li dejjem ikunu biased downwards għax in-nies they tend to report their weight at less than it actually is and their height more than it actually is. Kieku kellu jittieħed studju fejn jitkejlu n-nies, probabbilment li tiżdied.  U dan apparti l-fatt li dan l-istudju sar fl-2016, u minn dak iż-żmien ‘il hawn jidher li r-rati żdiedu. 

IĊ-CHAIRPERSON: Ir-rati żdiedu jiġifieri l-obeżità kibret? 

DR REBECCA VASSALLO: Iva. 

IĊ-CHAIRPERSON: Localment jew fl-Ewropa? 

DR REBECCA VASSALLO: Localment. Ejjew ngħidu, biex inkun preċiża, li mhux mill-2016, għax m’għandix eżatt tal-2016, imma jekk inqabblu, pereżempju, l-2014 mal-2019 naraw li r-rati f’Malta żdiedu. 

Jekk imbagħad inħarsu lejn l-SDG Index and Dashboard Report, li huwa rapport li jagħtik snapshot ta’ kif ikun sejjer il-pajjiż f’diversi miri tal-SDGs, naraw li l-obeżità, għal Malta, hija rrapportata bħala a major challenge and with a worsening trend, jiġifieri over time, is-sitwazzjoni qed issir agħar. Dawn il-fatturi mmotivawna biex inħarsu lejn din l-issue. 

Għal fini ta’ kjarezza, meta ngħid piż żejjed, qed ninkludi pre-obesity u obesity. Jekk inħarsu lejn l-adulti naraw li pre-obese ikollu body mass index (BMI) ta’ bejn 25 u 30, u obese ikun BMI ta’ 30 plus. Il-BMI jiġi kkalkolat billi wieħed jagħmel il-piż ta’ persuna in kilograms divided by the square of their height in metres. Jiġifieri l-obese hija l-aktar kategorija allarmanti, il-pre-obese ta’ qabel, u f’overweight qed ninkludu lil kulħadd  li huwa above normal weight. 

IĊ-CHAIRPEROSN: Jiġifieri fl-istatistika li se tkun qed turina, dawn qed tgħaqqadhom flimkien, jew xorta se jkunu mifrudin? 

DR REBECCA VASSALLO: Le, huma separati għax anke fejn jidħlu miri, hemm miri fuq overweight, fuq pre-obese, u fuq obese. 

IĊ-CHAIRPERSON: Jiġifieri overweight qed tiġbor it-tnejn flimkien. 

DR REBECCA VASSALLO: Hekk hu. Meta għedt li BMI ta’ 25 sa 30 huwa pre-obese u over 30 huwa obese, kont qed nirriferi għall-adulti, għax fil-kas tat-tfal it-thresholds jinbidlu skont is-sess u skont l-età, m’hemmx threshold wieħed.  Aħna ovvjament nimxu mat-thresholds internazzjonali. 

F’dan ir-rapport kellna erba’ objettivi. L-ewwel wieħed huwa li nassessjaw jekk sarx progress, jiġifieri jekk irnexxilniex innaqqsu r-rati over time u jekk il-miri li konna stabbilixxejna fl-istrateġija ntlaħqux. It-tieni objettiv huwa jekk sarx biżżejjed ħidma min-naħa tal-Gvern, jekk il-ħidma li saret kenitx effettiva, u jekk indirizzatx il-bżonnijiet tal-grupp vulnerabbli. It-tielet objettiv huwa jekk fi ħdan il-Gvern, mhux biss within the MFH imma aktar wiesgħa bejn is-setturi kollha, hemmx komunikazzjoni, kooperazzjoni u koordinament f’din il-ħidma kontra l-piż żejjed. U l-aħħar objettiv huwa jekk il-Gvern huwiex jipprovdi ambjent biex stakeholders oħrajn, bħall-NGOs u s-settur privat, ikunu jistgħu jgħinu u jikkontribwixxu f’din il-ħidma kontra l-piż żejjed. 

Hemm erba’ komponenti ta’ field work li ġew ikkunsidrati għal dan ir-rapport. L-ewwel wieħed kien l-engagement mal-istakeholders, li kien hemm diversi, it-tieni kien l-informazzjoni dwar il-ħidma li saret mill-Gvern during the implementation period, it-tielet wieħed kien li nħarsu lejn l-istatistika, u l-aħħar wieħed kien ir-review tal-MFH għar-rapport draft li ppreżentajnilhom. Bħala engagement mal-istakeholders, ovvjament kellna uffiċjali mill-MFH fosthom l-Advisory Council on Healthy Lifestyles, u kellna tmien uffiċjali minn Ministeri u entitajiet oħra.  Dawn kollha huma mnżżlin fl-annex imma eventwalment nagħtukom lista tagħhom. Jidhirli li kellna sitt NGOs, professional associations, bħal pereżempju, l-Association of Fitness and Exercise u l-Association of Nutritionists. Kellna wkoll service providers minn ħames servizzi differenti tal-Gvern, pereżempju, mill-Isptar Mater Dei (MDH) u mill-primary healthcare.  Kellna wkoll 20 akkademiku li pparteċipaw, u tmien governmental officially appointed bodies bħal, pereżempju, l-Environment and Resources Authority (ERA) u Infrastructure Malta, żewġ business stakeholders, iċ-Chamber of Small and Medium Enterprises (SMEs) u l-Malta Chamber, u kellna wkoll espert mill-World Health Organisation (WHO).  Bil-feedback kollu li ġbarna, li saru through focus groups interviews u anke feedback bil-miktub, għamilna dik li nsejħulha thematic analysis, li hija analisi ta’ informazzjoni kwalitattiva biex toħroġ temi ta’ l-aktar feedback salejnti li tkun ġbart. 

Dwar il-ħidma tal-Gvern, kellna żewġ sorsi ta’ informazzjoni. Waħda minnhom kienu l-minuti tal-Advisory Council minn meta nħoloq sal-2021. Fil-verità l-implementation period kien sal-2020 imma peress li s-sena 2020 kienet disrupted bil-COVID-19 għedna li jkun aktar li ninkorporaw l-2021.

IĊ-CHAIRPERSON: L-Onor. Robert Cutajar. 

ONOR. ROBERT CUTAJAR: Semmejt il-minuti tal-Advisory Council.  Għandek, jekk jogħġbok, kemm-il darba ltaqa’ dan l-Advisory Council?  

DR REBECCA VASSALLO: Ikolli noqgħod ngħoddhom, imma fil-verità ltaqa’ kull xahar. Waqt il-pandemija ma kienx qed jiltaqa’, imma otherwise kważi kull xahar kien hemm… 

ONOR. ROBERT CUTAJAR: Dan l-Advisory Council joħroġ mil-liġi li kienet għaddiet fl-2016. Aktar tard ikolli ċans nagħmel xi domandi fuqu wkoll. 

DR REBECCA VASSALLO: Apparti miż-żmien tal-pandemija, jidher li kien jiltaqa’ b’mod regolari. Rajna l-minuti u analizzajnihom biex naraw kif kien jopera dan il-kumitat, fejn kienet iffukata l-ħidma tiegħu, jekk kienx hemm xi fatturi li qed jinfluwenzaw il-ħidma tiegħu u xi rnexxilu jakkwista. Imbagħad ġibna informazzjoni mill-iStrategy Development and Implementation Unit fi ħdan il-Ministeru għas-Saħħa, għax dawn jiġbru informazzjoni dwar il-ħidmiet differenti li jkunu qed isiru vis-à-vis strateġiji differenti, jiġifieri huma jkollhom l-istrateġiji u jġibu informazzjoni minn Ministeri u entitajiet differenti ta’ x’qed isir biex jiġu implimentati l-istrateġiji differenti, fosthom ukoll l-istrateġija li hija ffukata fuq il-piż san. Din l-informazzjoni tiġbor il-ħidma li saret fil-perjodu ta’ implimentazzjoni biex jiġu attwati id-89 areas of actions li huma stipulati fl-istrateġija ta’ azzjonijiet li jridu jittieħdu biex din l-istrateġija tiġi implimenata. Apparti li ppreżentaw din l-informazzjoni dwar x’ħidma saret u allura l-progress  tal-implimentazzjoni fiex wasal, aħna nagħmlu l-assessment tagħna dwar dawk l-azzjonijiet li qed jiġu identifikati jekk humiex validi u komprensivi għal dawk l-areas of action. Naraw ukoll jekk l-assessment tal-implementation progress, fejn qed jingħad li 50% huma fully implemented, huwiex korrett. 

Imbagħad, għandna l-analiżi tad-data, fejn ikkomparajna r-rati ta’ prevalenza ta’ Malta, pre-obesity u obesity u overweight, ma’ pajjiżi oħra biex naraw comparatively kemm hija kbira l-problema lokalment, rajna t-trends over time bid-data li kienet aċċessibbli għalina, u qbadna l-indikaturi and we disaggregated them by demographic characteristics. Jiġifieri jekk, pereżempju, qed nitkellmu fuq is-sess tal-persuni, naraw ir-rati tal-irġiel u tan-nisa kif inhuma differenti. L-istess għamilna għall-wealth u għall-edukazzjoni biex naraw jekk hemmx xi gruppi li huma aktar suxxettibbli għall-piż żejjed. Ħarisna wkoll lejn statistika li tħares lejn il-konsum tal-ikel tagħna l-Maltin u kemm nagħmlu eżeċizzju fiżiku, u fl-aħħar nett qbadna l-istatistika available u rajna kemm mill-miri li huma stipulati fl-istrateġija ġew milħuqa. Stajna nagħmlu dak l-assessment peress li dan sar wara li ngħalaq l-implementation period. 

IS-SUR KEITH MERCIECA: Jekk qed ngħodd sew, bejn l-2016 u l-2021, l-Advisory Council iltaqa’ 41 darba. 

ONOR. ROBERT CUTAJAR: Nirringrazzjak. 

DR REBECCA VASSALLO: Kif għedna, kien hemm ir-review stage fl-aħħar, fejn l-MFH raw ir-rapport tagħna u aħna nkludejna l-feedback tagħhom fejn ħassejna li kien iżid għall-kjarezza u għall-kompletezza tar-rapport. 

L-istrateġija ewlenija li tindirizza l-piż żejjed hija “The Healthy Weight For Life: A National Strategy for Malta”, li  l-implementation period tagħha kien mill-2012 sal-2022, u tispeċifika three domains of action, waħda minnhom hija li wieħed jiekol aktar ikel san, l-oħra li jsir promozzjoni ta’ aktar attività fiżika, u t-tielet waħda hija reorienting health services biex aktar milli nikkuraw il-problemi li jġib miegħu l-piż żejjed, nippruvaw nevitaw, jiġifieri aktar focused fuq health promotion and disease prevention. Minn din l-istrateġija joħroġu erba’ targets. L-ewwel waħda għall-adulti hija a target għal pre-obesity, jiġifieri biex ninżlu minn 36% għal 33%, u t-tieni wada hija obese adult, biex ninżlu minn 22% għal 18%. Issa dik it-36% tkun id-data li tkun l-aktar viċin available meta kienet qed titfassal l-istrateġija. 

IĊ-CHAIRPERSON:  Jiġifieri t-target tal-percentage mhuwiex it-target preżentement.

DR REBECCA VASSALLO:  Le, dak huwa t-target as in x’kienet il-mira, mhux kemm hu issa. 

IĊ-CHAIRPERSON: Imma l-mira min stabbilixxiha? 

DR REBECCA VASSALLO: Min kien qed ifassal l-istrateġija. 

IĊ-CHAIRPERSON: Imma l-istrateġija mil-lat tal-United Nations, jew lokalment? 

DR REBECCA VASSALLO: Le, lokalment. Dawn huma local targets, għax hemm l-istrateġija tal-SDG, u in general, pajjiż suppost li japplikahom għall-kuntest lokali. 

IS-SUR  CHARLES DEGUARA: Ċerti pajjiżi, bħall-pajjiżi Skandinavi, għandhom targets iżjed ambizzjużi. 

IĊ-CHAIRPERSON: Il-punt li ridt inqajjem huwa jekk ġiex ikkunsidrat il-fattur lokali,  però la ttieħdu n-numri abbażi lokali, ifisser li l-formola hija li m’aħniex qed nippruvaw nilħqu xi mira li hemm f’pajjiżi fejn il-ġeografija, jew il-mod kif inhu l-pajjiż, jew il-kultura huma differenti.  Dejjem qed nitkellmu fuq ambitu lokali, m’aħniex qed inqabblu ruħna ma’ barra. 

IS-SUR CHARLES DEGUARA: Sfortunatament, kważi miż-żewġ fatturi ma ngħaddux aħna, jiġifieri kemm mit-tip ta’ ikel li nieklu u kemm mit-tip ta’ eżerċizzju li nagħmlu.  It-tnejn huma negattivi, allura r-riżultat huwa dak li hu. 

IĊ-CHAIRPERSON: L-Onor. Spiteri Grech. 

ONOR. AMANDA SPITERI GRECH: Ġie kkunsidrat x’tip ta’ ikel isibu l-Maltin fuq l-ixkafef għand tal-ħwienet? 
DR REBECCA VASSALLO: Iva, fl-istakeholders feedback dik issemmiet ħafna. Pereżempju, l-istess cereal, f’pajjiżi differenti fl-Ewropa, ikollu formulations differenti, u anke l-ammont ta’ zokkor ikun differenti, però xi jġib l-importatur ħafna drabi ma jkunx neċessarjament x’inhu l-aktar healthy imma x’inhu l-aktar faċli li jġib, u liema hu li l-aktar jagħmel sens ekonomikament. Fil-fatt, tkellmu dwar jekk jidħlu ċerti regolamenti li ma jintaxxawx in ġenerali imma at different levels, what you would be doing is you would be helping biex it-tip ta’ prodott li jidħol...  Għax jekk se tiġi ntaxxat fuq ċerti prodotti, ikun aktar jaqbillek iġġib il-prodott li huwa aktar healthy, u allura b’dak il-mod, dirett jew indirett, tkun qed issir food reformulation through taxation. Ovvjament, ċerti affarijiet forsi n-nies tal-MFH ikunu aktar tekniċi biex jitkellmu dwarhom. 

IS-SUR CHARLES DEGUARA: Hemm miżuri – u din li ssemmiet hija waħda minnhom – li  they go beyond l-MFH. Ħa nagħtik eżempju. L-Ingilterra d-diet drinks huma ħafna orħos minn dawk non-diet. Hawn Malta sar xi tentattiv biex issir xi ħaġa simili, imma donnu li lil tas-soft drinks m’għoġbithomx din il-ħaġa, u l-prezz tan-non-diet drinks hawn Malta huwa daqs dak tad-diet drinks. Dawn huma miżuri li jridu jittieħdu mill-Gvern u li huma beyond l-MFH, għax l-MFH jista’ jirrikkmanda biss. Dak kien il-punt li għamilna fil-bidu, u ċjoè li ċerti miżuri go beyond l-MFH.  

ONOR. ROBERT CUTAJAR: L-interministerial body għalhekk kien sar fil-liġi, għax fih hemm numru kbir ta’ Ministeri, u suppost li hemmhekk ħarġu r-riżultati fejn suppost qed naraw taqliba fil-pożittiv vis-à-vis l-obeżità. Jiġifieri l-kunċett ewlieni kien il-whole Government approach.  Qed nitkellem mhux għax jien xi espert, imma dik il-liġi hija l-baby tiegħi u allura naf fejn morna. L-idea tal-whole Government approach, flimkien mal-whole society approach kien għalhekk. L-uniku lment li kellna kien li Sports Malta, allura l-Ministeru responsabbli mill-isports, ma kienx inkluż f’dan l-interministerial body, li naħseb li kien żball.  Ippruvajna ngħidu lill-Gvern, u ma nafx jekk illum il-Ministeru għall-Isports daħalx, jew forsi through SportMalta, però jekk le, dan għandu jidħol b’mod immedjat. Ma nafx jekk ir-rakkmandazzjoni saritx, però huwa żgur li din hija entità governattiva li trid tkun preżenti fl-interministerial committee. Hemm inklużi l-oqsma tal-anzjani u tal-edukazzjoni, fost l-oħrajn, imma minħabba raġuni li ma fhimtx, is-settur tal-isport kien inqala’ barra minn dan l-interministerial body. Sal-lum għadu mhux qiegħed hemm.  Hux hekk? 

DR REBECCA VASSALLO: Niċċekkja imma… 

ONOR. AMANDA SPITERI GRECH: Skużani, ma nixtieqx ninterrompik fl-andament tal-preżentazzjoni tiegħek, għax dan huwa suġġett interessanti ħafna, però xtaqt nistaqsi jekk intom iċċekkjajtux jew staqsejtux lin-nies hemm barra kemm jafu li “dan” huwa prodott ħażin u “dan” inqas ħażin.  Jien naħseb li hawn nuqqas ta’ għarfien ta’ dak li hu tajjeb fuq l-ixkafef tagħna għax qisna neħduha for granted li dak li hemm fuq l-ixafef huwa kollu ikel u allura huwa kollu tajjeb, qisna bħal donnu ma nafux niżnu.  U din inħossha jien personalment u naħseb li hemmhekk is-settur edukattiv għandu rwol importanti.  Naf li l-Health Promotion kienet qed tindirizza lit-tfal anke b’riċetti, però fil-fehma tiegħi, ir-riċetti sfortunatament kienu daqsxejn ikkumplikati biex uliedna jagħmluhom waħedhom. Dan huwa kuntest li jrid jittieħed b’mod ħolisitku, u xtaqt nistaqsik jekk staqsejtux lin-nies kemm għandhom għarfien. 

DR REBECCA VASSALLO: Dirett le. Aħna m’għamilniex kuntatt... 

ONOR. AMANDA SPITERI GRECH: Jew forsi through l-NGOs. 

DR REBECCA VASSALLO: Naqbel ma’ dak li qed tgħid inti, u rrid ngħid li xi ħaġa li ssemmiet mill-edukaturi tal-home economics hija li, pereżempju, xi kultant fil-preparazzjoni tat-teachers tal-primarja ma tantx hemm focus fuq health, hemm unit wieħed fuq health u n-nutrizzjoni hija parti minnha, u pereżempju, jinkoraġġixxu cereal bar bl-idea li cereal bar hija healthy, meta fil-fatt mhijiex, jew, pereżempju, hawn teachers li għadhom jitkellmu fuq il-food pyramid, liema kunċett m’għadux applikabbli, għax issa qegħdin nitkellmu fuq il-healthy plate. Dan ħareġ mill-feedback li kellna.  Ħaġa oħra li ssemmiet, li jien rajtha super interessanti, kienet li jekk wieħed iħares lejn il-food consumption survey li kien sar isib li fost il-Maltin, li suppost jieklu dieta Mediterranja, l-aktar legum popolari huwa l-baked beans, l-aktar ħut popolari huwa s-salmon, il-butir jintuża aktar mill-olive oil u ċ-cheddar huwa l-aktar ġobon li jittiekel. 

ONOR. ROBERT CUTAJAR: Il-verità hija li l-pastizzi huma orħos mis-salads. 

DR REBECCA VASSALLO: Iva, hemm ukoll il-fattur tal-affordabilità.

ONOR. ALEX MUSCAT: Ħa norbot mistoqsija ma’ dak li staqsietek l-Onor. Amanda Spiteri Grech.  Fl-istrateġija li tfasslet qabel l-2012 kienet daħlet bħala waħda mit-targets li jkun hemm dan it-tip ta’ attakk ikkoordinat mill-Gvern fuq ikel mhux san? Nifhem li dawn il-miri kienu se jintlaħqu permezz ta’ numru ta’ miżuri.

DR REBECCA VASSALLO:  Eżatt.

ONOR. ALEX MUSCAT:  Kien hemm dawn it-tip ta’ miżuri? Fl-istrateġija li kien fassal, il-Gvern kien ra għalfejn aħna konna, u probabbilment għadna, wieħed mill-aktar poplu obeż fl-Ewropa? U kif konna se naslu biex nilħqu dawn it-targets? Forsi għadek ġejja għalihom fil-preżentazzjoni tiegħek. 

DR REBECCA VASSALLO: L-areas of Action huma mniżżlin u, pereżempju, għal dak li għandu x’jaqsam ma’ fiscal measures, li bdejna nsemmu l-ewwel dwar taxation eċċ., qisha kienet aktar exploring, fis-sens li ma kenitx tassattiva li jiddaħħlu ċerti fiscal measures. Dwar food reformulation, niċċekkja eżatt il-wording tal-istrateġija imma ma naħsibx li kienet tassattiva.

ONOR. ALEX MUSCAT: Il-mistoqsija tiegħi hija kif kienu se jintlaħqu dawn il-persentaġġi, jiġifieri biex minn 36% ninżlu għal 33%. Naħseb li għadek ġejja għalihom, qed inwaqqfuk aħna. 

DR REBECCA VASSALLO: Iva, hemm 89… 

IS-SUR CHALRES DEGUARA: Interessanti li dawk iż-żmenijiet konna għamilna performance audit fuq l-ikel mibjugħ fit-tuck shops fl-iskejjel, u konna sibna diżastru; juices, Twistees... Ma rrid nagħmel ħsara lil ħadd li ma jmurx ifittxuni għad-danni, imma konna sibna... Imbagħad niftakar li konna għamilna follow up u konna sibna, u suppost hekk hija s-sitwazzjoni llum, li l-Edukazzjoni jintervejnu biex it-tuck shops tagħhom ma jbigħux ċerti affarijiet li huma unhealthy.  Jekk irridu nkunu effettivi rridu nibdew mit-tfal, mhux se jibdew minni għax jien issa għandi 65 sena u issa li hemm hemm.  U naħseb li dik il-performance audit li konna għamilna fl-2012 bdiet tgħin ħafna, u anke l-azzjoni li ħadu l-Edukazzjoni f’dawn l-aħħar għaxar snin naħseb li għenet. Nafu wkoll li t-tfal għandhom il-gosti tagħhom, li mhumiex l-iżjed healthy. 

ONOR. ALEX MUSCAT: Jidhirli li kien hemm follow up, b’mod partikolari min-naħa tal-Education, u jekk m’iniex sejjer żball, I stand to be corrected, ċertu ikel illum lanqas huwa permess li jinbigħ mit-tuck shops. 

IS-SUR CHARLES DEGUARA: Eżatt, hekk hu. 

ONOR. ALEX MUSCAT: Prosit għax-xogħol tagħkom. 

IĊ-CHAIRPERSON: Dr Vassallo, l-Onor. Cutajar għamillek domanda dwar l-involviment mill-qasam tal-isport, u li se nagħmlu huwa li se nibagħtulek din id-domanda bil-kitba sabiex inti tkun tista’ tirrispondiha.  Fejn ikun hemm domandi li tħoss li trid ftit aktar informazzjoni biex tirrispondi, nibagħtuhomlok bil-kitba, imbagħad nirċievu risposta min-naħa tal-Uffiċċju tagħkom. S’issa, sa fejn naf jien hemm dik id-domanda biss, għax l-oħra dwar in-numru ta’ meetings irrispondiha s-Sur Mercieca. 

IS-SUR KEITH MERCIECA: Biex inżid ftit mal-kumment ta’ qabel rigward jekk il-pubbliku għandux għarfien dwar jekk l-affarijiet humiex healthy jew le, nixtieq ngħid li r-rappreżentant tal-WHO kien għamel eżempju verament tajjeb. Niftakar li kien qal li f’South America hemm ħafna pajjiżi, li kif aħna fuq il-front cover tal-pakketti tas-sigaretti jkun hemm stampi xejn sbieħ dwar kemm jagħmel ħsara t-tipjip, għandhom kunċett simili, mhux daqshekk grafiku, għal prodotti li jkollhom ħafna, pereżempju, zokkor fejn jagħmlu ċirku iswed kbir fuq il-prodott. Dan huwa mod sempliċi ta’ kif kulħadd ikun jista’ jifhem, sempliċement billi jaqbad prodott, li prodott huwa tajjeb jew ħażin għalih għax ikun hemm ċirku b’kulur partikolari li persuna tkun tista’ tassoċjah ma’ tajjeb jew ħażin. 

IĊ-CHAIRPERSON: L-Onor. Cutajar. 

ONOR. ROBERT CUTAJAR: Ma nafx jekk f’dan ir-rapport kienx hemm, bħala stakeholders, il-kunsilli lokali, għax fil-liġi tal-2016 li qed nagħmel riferenza għaliha, hemm li m’għandniex nistennew lill-Gvern biex inwasslu l-messaġġ, imma għandna nibdew fuq livell lokali. Ma nafx jekk bħala stakeholders tkellimtux mal-kunsilli lokali, għax kellu jinħareġ avviż legali, li sal-lum għadu ma nħariġx, li permezz tiegħu l-kunsilli lokali jingħataw fondi speċjali mill-Gvern biex huma jibdew kampanja lokali f’dak li għandu x’jaqsam ma’ anything related to obesity and healthy lifestyle. 

DR REBECCA VASSALLO: Ma tkellimniex direttament mal-kunsilli lokali, imma peress li huma parti mill-healthy lifestyle, kien hemm il-feedback tagħhom b’dak il-mod. 

ONOR. ROBERT CUTAJAR: Però l-avviż legali għadu ma ħariġx.  Hux hekk? 

DR REBECCA VASSALLO: Le.  Tar-ring fencing... 

ONOR. ROBERT CUTAJAR: Ring fencing f’dak li għadu x’jaqsam ma’ flus li jkunu speċifikament... 

DR REBECCA VASSALLO: Jidhirli li l-unika legislation li għaddiet mill-proposti oriġinali kienet dik tat-tuck shops tal-iskejjel. 

ONOR. ROBERT CUTAJAR: Jiġifieri kompluta. 

DR REBECCA VASSALLO: Mhux il-parti tal-vendors after school hours. 

ONOR. ROBERT CUTAJAR: Imma, pereżempju, suppost li f’kull skola hemm aċċess għall-ilma b’xejn għal kull tifel u tifla, imma ma jidhirlix li din saret. Qed nitkellmu dwar soft drinks imma suppost kellha tinħareġ linja gwida li f’kull skola, primarja u sekondarja, ikun hemm aċċess mingħajr ħlas għall-ilma. Naf li kien hemm inizjattivi f’xi skejjel, imma ma nafx jekk hux fl-iskejjel kollha, imma ma jiswa xejn jekk tagħmilha f’20 skola u tħalli 30 barra. 

ONOR. AMANDA SPITERI GRECH: Jeżistu fl-iskejjel tal-Knisja u anke tal-Istat u hemm ukoll id-drinking fountains.

ONOR. ROBERT CUTAJAR: Jiena rajt, però ma naħsibx li hemm fl-iskejjel kollha. 

ONOR. AMANDA SPITERI GRECH: Iva, hemm.

IĊ-CHAIRPERSON: Dwar id-domanda li saret mill-Onor. Robert Cutajar, nagħmel riferenza għal paragrafu 2.12 tar-rapport li jitkellem dwar stakeholders involvement, fejn hemm “The ministries responsible for local councils”.  Jiġifieri l-istakeholder involvement kien mal-Ministeru responsabbli mill-Kunsill Lokali, ma sarux domandi lil kunsill lokali partikolari? 

DR REBECCA VASSALLO: Le, ma sarux. 

IĊ-CHAIRPERSON: L-Onor. Davina Sammut Hili.

ONOR. DAVINA SAMMUT HILI: Dwar il-kunsilli lokali xtaqt ngħid li fi żmien li kont nokkupa l-kariga ta’ Sindku kienu joħorġu fondi speċifiċi lill-kunsilli lokali biex jinħolqu programmi biex ikun hemm awareness, kemm min-naħa tas-saħħa kif ukoll min-naħa tal-obeżità. Niftakar konna nagħmlu ċerti courses ta’ aerobics, keep fit, eċċ. biex il-kunsilli lokali jkunu on board mal-istrateġija u kienet ukoll hand in hand mal-MFH. 

IĊ-CHAIRPERSON: Kemm nerġa’ infakkar fil-guidelines – illum nista’ ngħidha mingħajr ma jkun hawn backlash – li jgħidu li meta jkollna dawn it-tip ta’ xhieda, preferibbilment isiru domandi, u jekk tkun forma ta’ diskussjoni, ssir diskussjoni fejn se naslu, mhux... Qed ngħid dan mhux b’mod politiku, anzi għandna suġġett li mhuwiex politiku.  Ejjew inħallu l-preżentazzjoni għaddejja, u jekk ikun hemm xi domandi... (Interruzzjonijiet) Għax inkella se nispiċċaw... Illum nista’ ngħidha mingħajr ma naqla’ baraxx. Qed nimmissja ċerti deputati li jkunu madwar il-mejda, għax is-soltu huma...

IS-SUR CHARLES DEGUARA: Kien hemm ħafna proposti tajbin. Pereżempju, niftakar kien hemm waħda biex ma jkunx hemm mobile kiosks inqas viċin minn 200 metru ħdejn skola, imma ovvjament imbagħad ikun hemm commercial interests u ħafna interessi oħra u s’issa għadha ma ġietx attwata. 

ONOR. DAVINA SAMMUT HILI: Le, imma sar ħafna xogħol.

IS-SUR CHARLES DEGUARA: Jien nifhem li dawn huma deċiżjonijiet diffiċli ħafna.  Ilkoll nafu li ċertu fast food...  Pereżempju, fil-festi l-aktar li ssib tixtri huwa fast food. Jiġifieri hemm implikazzjonijiet kummerċjali kbar ukoll.

IĊ-CHAIRPERSON: Anzi, sa ċertu punt, saret tradizzjoni li fil-festa jkollok il-hot dog tal-festa, jiġifieri ormai, daħlet fil-kultura. (Interruzzjonijiet) Hija parti mill-problema li qed isemmi l-Awditur Ġenerali. 

Dr Vassallo.

DR REBECCA VASSALLO: Konna qed insemmu l-miri. It-tielet mira tirrigwarda lit-tfal – li fil-każ tagħna huma seven year olds, għax il-measurement isir fuq seven year olds – biex l-overweight rate tinżel minn 32% għal 27%, u l-aħħar mira hija biex ir-rata tal-adoloxxenti, jiġifieri t-13 year olds li jkunu obese, tibqa’ at 15%. Saru kummenti fejn ġie mistoqsi jekk il-miri kenux ambizzjużi, u jekk kenux ikkunsidrati fil-kuntest lokali. Irrid ngħid li l-feedback li ħadna minn uħud mill-MFH kif ukoll mill-WHO experts, hu li for many countries, their targets are levelling off rather than reducing. Fil-każ tagħna kienu pjuttost ambizzjużi, però jekk inħarsu lejn id-data naraw li in some cases we didn’t level off, but we increased.  Imma kien hemm il-kumment li jista’ ikun li bħala miri kienu pjuttost ambizzjużi. 

Kif diġà għedna, l-Advisory Council on Healthy Lifestyle, as of 2016 kien responsabbli biex jiffaċilita l-implimentazzjoni tal-istrateġija. Il-kunsill kien jiltaqa’ qisu kull xahar biex jiddiskuti u l-idea tagħhom hi to enable and empower other stakeholders, jiġifieri mhux li jimplimentaw huma.  Huma jiddiskutu u jagħtu r-rakkmandazzjonijiet, u għalhekk, pereżempju, m’għandhomx baġit u m’għandhomx implementing power, għax l-idea hi ta’ advisory, li jippruvaw iġibu stakeholders on board biex kulħadd jimplimenta dak li hemm bżonn isir fis-settur tiegħu. Ir-rwol tagħhom joħroġ minn The Healthy Lifestyle Promotion and Care of Non Communicable Diseases Act, li semmejna ftit ilu.

IĊ-CHAIRPERSON: L-Onor. Robert Cutajar.

ONOR. ROBERT CUTAJAR: Oriġinarjament il-kelma “obeżità” kienet fit-titlu tal-liġi, però mbagħad il-Gvern kien bidlu. Jiġifieri anke hemmhekk ma nafx jekk il-kelma “obeżità” għandhiex tkun fit-titlu biex in-nies ikunu aktar aware li “obeżità”...  Dħaltu fiha dwar jekk jagħmilx effett li l-kelma “obeżità” b’xi mod tkun qed tidher? Għax il-kelma “obeżità” nisimgħuha biss meta joħorġu l-figuri, sfortunatament negattivi meta mqabblin mal-kumplament tal-Ewropa jew tad-dinja. Ma nafx jekk tajtux ħarsa lejn l-abbozz oriġinali, mhux dak li ġie approvat. 

DR REBECCA VASSALLO: Bħala fejn għandu jkun il-focus ta’ health promotion, qisu l-qbil huwa li aħjar tippromwovi ħajja sana milli tipprova tindirizza sempliċement piż żejjed. Jiġifieri l-messaġġ ta’ ejja ngħixu ħajja sana billi nieklu tajjeb u nagħmlu eżerċizzju...  L-ewwel nett, jekk ikollok piż tajjeb ma jfissirx li inti b’saħħtek, għax dak li tiekol u jekk tagħmilx eżerċizzju xorta jeffettwa. Dwar dak li semma l-Onor. Cutajar nista’ ngħid li kien hemm stakeholders li semmewha għax ħassew li the fact that obesity was taken out of the title of the legislation, qisu there was a watering down of the initial intention. Però aħna ma nidħlux daqstant fit-titlu tal-leġiżlazzjoni.

IS-SUR KEITH MERCIECA: Xtaqt inżid punt ieħor ma’ dak li semmiet Dr Vassallo.  Il-focus tagħna kien high level ħafna. Jekk wieħed iħares lejn l-iscope tar-review tagħna jara li hemm affarijiet li ma stajniex nidħlu fid-dettall fihom.  Kieku forsi ffukajna fuq aspett partikolari, bħal dak leġiżlattiv.... Veru forsi li ma bqajniex insostnu along the lines li qed jissuġġerixxi l-Onor. Cutajar, imma dan minħabba li l-focus tagħna kien wieħed għoli, kien wieħed strateġiku. 

ONOR. ROBERT CUTAJAR: Kien inbeda mill-pre-birth, jiġifieri n-nisa tqal kienu parti mil-leġiżlazzjoni oriġinali. Aħna qed insemmu lit-tfal, però naħseb il-problema tibda mill-ġenituri fid-disa’ xhur tat-tqala. Dak kien il-kunċett tal-liġi, u għalhekk a whole society approach għax nibdew mit-tfal qabel jitwieldu. Hemm inkluż fir-rapport dak li għandu x’jaqsam ma’ kampanja edukattiva, anke vis-à-vis l-ommijiet li jkunu qed jistennew it-trabi? 

DR REBECCA VASSALLO: Nixtieq li għandi aċċess għall-istrateġija, imma m’għandix. Jien jidhirli li aktar bdew mill-breastfeeding as an...

ONOR. ROBERT CUTAJAR: Il-kampanja ta’ edukazzjoni dwar x’tiekol l-omm matul id-disa’ xhur tat-tqala kienet parti mill-abbozz imressaq, lil hinn mill-istrateġija tal-2012-2020.

DR REBECCA VASSALLO: Jiġifieri inti qiegħed tirriferi għal-liġi.

ONOR. ROBERT CUTAJAR: Iva. 

DR REBECCA VASSALLO: Fil-verità dak li qed tgħid inti dwar li kien hemm proposti leġiżlattivi aktar wiesa’ nidħlu fiha fir-rapport tagħna u nsemmuha anke fil-konklużjonijiet tagħna. 

IĊ-CHAIRPERSON: F’paġna 32 tar-rapport, fis-section “Legislative Changes”, hemm ukoll spjegat l-involviment ta’ ċerti nies, u jissemma wkoll il-free accessibility of potable water and what not, u hemm ukoll numru ta’ legal notices. 

DR REBECCA VASSALLO: Kif għedt qabel, hemm tliet data sources.  Il-European Childhood Obesity Surveillance Initiative hija anthropometric assessment, jiġifieri t-tfal jitkejlu. Tal-adoloxxenti u l-adulti, il-health behaviour in school age children u l-European Health Interview Survey (EHIS) huma surveys, jiġifieri self-reported. 

Kif għedna qabel, dwar il-ħidma tal-Gvern ġibna informazzjoni mill-Istrategy Development and Implementation Unit li ġabu informazzjoni minn ministeri u entitajiet differenti għal x’azzjonijiet saru biex jindirizzaw dawk id-89 areas of action li huma nklużi fl-istrateġija, imbagħad jiddeterminaw jekk dik l-area for action hijiex implimentata, partially implemented, work in progress, not implemented, jew, kif  kien hemm xi ftit każijiet, fejn ma jkunx hemm informazzjoni. Ir-riżultati kienu mixed, jiġifieri 52% - skont l-assessment tal-MFH – kienu implemented completely, 32% partially implemented, 10 areas of action li kienu work in progress, erba’ fejn ma kienx hemm informazzjoni, u waħda ma kenitx implimentata. Meta aħna bdejna nħarsu lejn din l-informazzjoni nnutajna li kultant ċerti azzjonijiet, li permezz tagħhom qed nindirizzaw kompletament area for action, kultant forsi huma tanġentjali u mhux qed jindirizzaw l-area for action b’mod sħiħ. Biex nagħtikom eżempju, kien hemm area for action intended to increase the complement of nutritionists and dieticians and to recruit food community workers. Din ġiet ikkunsidrata bħala fully implemented, meta fil-fatt, għalkemm ġew ingaġġati numru akbar ta’ nutritionists u dieticians, ir-recruitment tal-food community workers ma sarx, jiġifieri ma nistgħux ngħidu li dik l-area for action ġiet kompletament indirizzata. Forsi l-assessjar min-naħa ta’ jekk area for action hijiex implimentata jew le, setgħet tkun ftit iktar rigoruża. 

ONOR. DAVID AGIUS: Just to be clear, l-istrateġija hija tal-2012, allura saret qabel l-2012 u bdiet titħaddem mill-2012 ‘il quddiem.  Naqblu? 

DR REBECCA VASSALLO: Hekk hu. 

ONOR. DAVID AGIUS: In the meantime kien hemm xi changes fl-istrateġija wara l-2012 sal-2020? Jew dejjem baqgħet dik li kienet qabel l-2012?

DR REBECCA VASSALLO: Le, suppost din. Ovvjament imbagħad hemm strateġiji oħrajn, biex ngħid hekk, anċillari bħal, pereżempju, fuq nutrition jew fuq exercise, imma tal-healthy weight for life din hi.

ONOR. DAVID AGIUS: Kienet approvata u baqgħet tintuża anke meta kien hemm bidla fl-amministrazzjoni fl-2013. Qed naqblu?

DR REBECCA VASSALLO: Iva, hekk hu.

IĊ-CHAIRPERSON: Jiġifieri ma kienx hemm shifting of goalposts matul l-istrateġija.

DR REBECCA VASSALLO: Le.

IĊ-CHAIRPERSON: Jekk ma jimpurtax, xtaqt nieħdok pass lura. Din it-tabella qed tindika li hemm 51.7% li huma implemented, imbagħad tmur għall-partially implemented, works in progress, not implemented, u no information.  Fir-rigward tan-no information available ifisser li ma kienx hemm kollaborazzjoni minn xi entitajiet?

DR REBECCA VASSALLO: Le, ma kienx hemm informazzjoni li ngħatat lill-ministeri lil dak il-unit within MFH li qed jiġbor din l-informazzjoni.

IĊ-CHAIRPERSON: Jiġifieri interministerial ma kienx hemm informazzjoni? 

DR REBECCA VASSALLO: Mhux just mill-MFH, għax ċerti affarijiet li ġabru huma pereżempju...

IĊ-CHAIRPERSON: Mill-Ministeru responsabbli mit-trasport jew minn dak għall-ekonomija. 

DR REBECCA VASSALLO: Hekk hu. Jiġifieri ħadd mill-istakeholders within Government ma pprovda informazzjoni dwar dawk l-areas for action, u minflok qalu “not implemented”, qalu “no information provided”.

IĊ-CHAIRPERSON: Jiġifieri hemm 4.5% tal-miżuri ġenerali ma kienx...

DR REBECCA VASSALLO: 4%.

IĊ-CHAIRPERSON: ...informazzjoni fl-entitajiet kollha, fl-istakeholders kollha, involuti dwar x’ġara u x’ma ġarax.

DR REBECCA VASSALLO: Hekk hu.

IĊ-CHAIRPERSON: Jekk ma jimpurtax, se nagħmillek domanda dwar xi ħaġa oħra. Apparti n-no information, hemm 1.1% not implemented, 11.2% work in progress, u 3.15% partially implemented. Għal dawn, l-Uffiċċju ngħata raġunijiet għalfejn ma ġewx implimentati, ġew implimentati  parzjalment, huma work in progress, jew inkella...?

DR REBECCA VASSALLO: Xi ħaġa li spjegawlna in ġenerali hi li ma kenux qed jistennew li kollox jiġi attwat f’din l-istrateġija. Jiġifieri this is ongoing work. The new strategy mhijiex li se tivvinta affarijiet kompletament differenti minn strateġija li spiċċat. Issa toħroġ strateġija ġdida u tibni fuq dan. L-ispjegazzjoni tagħhom kienet li impossibbli jsir kollox within one implementation period. 

IĊ-CHAIRPERSON: Jiġifieri dawn qalulek li għalkemm hemm il-miri, ma kienx hemm terminu sa meta jsiru l-miri?

DR REBECCA VASSALLO: Mhux il-miri, l-azzjonijiet li kellhom jiġu implimentati, li dawn huma affarijiet li... Fil-verità, jekk tħares lejn l-istrateġija tara li din issemmi ftit minn kollox, mhijiex iffukata fuq ftit affarijiet. Kien hemm min ikkritika l-istrateġija, għax minflok iffukat fuq erba’, ħames azzjonijiet, semmiet kulma jista’ ikun utili. 

IS-SUR NOEL CAMILLERI (Deputat Awditur Ġenerali): Aħna hawnhekk qed nitkellmu dwar 89 different areas. Tifhem ukoll li f’kull strateġija jkollok il-miri u tipprova tilħaqhom, but the areas are broad, kif se tgħid Dr Vassallo iktar ‘il quddiem. L-areas tant huma broad illi għalkemm you establish some main targets for a period of eight years, jista’ jagħti l-kas li int u miexi se tiltaqa’ ma’ ċerti affarijiet li... Jiġifieri those are 89 different areas all having to do somehow with this subject. 

IĊ-CHAIRPERSON: L-Onor. Alex Muscat.

ONOR. ALEX MUSCAT: Naf li you don’t normally question id-deċiżjoni politika, imma xtaqt nistaqsi jekk dwar l-istrateġija per se, qabel l-implimentazzjoni tagħha, għamiltux analiżi jekk kenitx strateġija adegwata jew le. Ma dħaltux f’dak il-mertu. 

IS-SUR CHARLES DEGUARA: Din hija waħda mid-diffikultajiet. Aħna stess, is-sena li għaddiet nidejna strateġija għall-Uffiċċju, u jkollok żewġ tentazzjonijiet – u jkollok ħafna ideat tajbin, m’hemmx proposta waħda ħażina – li jew tieħu attitudini ta’ waddab kollox imbagħad naraw fejn naslu, jew inkella tieħu attitudini aktar diffiċli, li tipprioritizza u taqta’ minnhom. Din anke aħna għaddejna minnha għax ħafna ideat ikunu... Fl-opinjoni tiegħi m’hemmx proposta waħda ħażina, kollha huma tajbin, imma with the benefit of hindsight ngħid li kienu ambizzjużi wisq dawn id-89 proposta.  U nenfasizza li mhumiex fil-poter ta’ ministeru wieħed, għandek il-whole government.  Hemm żewġ approaches differenti, u jekk wieħed jaqra dwar strateġiji jara li hawn min jaddotta waħda u hawn min jaddotta oħra. Fil-każ tagħna għamilna analiżi, iddiskutejna u spiċċajna b’ħames strateġic goals u ffukajna fuqhom.  Imma tista’ tieħu l-approach fejn tifrex iżjed, imma mbagħad ovvjament meta tifrex iżjed ir-riskju li tattwa kollox huwa... M’hemmx tajjeb jew ħażin. 

ONOR. ALEX MUSCAT: Intom qegħdin tagħmlu monitoring ta’ kif ġiet implimentata din l-istrateġija matul is-snin li kienet in vigore. Fil-konklużjonijiet tagħkom tal-analiżi li tkunu għamiltu, tagħmlu xi forma ta’ rakkmandazzjonijiet ta’ x’għandha tinkludi strateġija ġdida?

DR REBECCA VASSALLO: Peress li l-monitoring forsi ma tantx kien b’saħħtu, semmejna li forsi l-istrateġija li jmiss tkun ċarament tindika l-miri as short-term, medium-term u long-term outputs, u min hu responsabbli, għax minħabba l-aspett li għandek ħafna interministerial collaboration, jekk kulħadd huwa responsabbli, in a way mhu responabbli ħadd. Jiġifieri importanti li tidentifika b’mod iktar prescriptive eżattament x’inhu l-output, u min hu responsabbli. 

IS-SUR KEITH MERCIECA: Il-mistoqsija tal-Onor. Muscat hija tajba ħafna. L-objettiv tal-audit tagħna huwa li jwassal għal xi tip ta’ value added, li jikkontribwixxi għal forsi strateġija aħjar id-darba li jmiss. Jien naħseb li nikkontribwixxu b’modi differenti. Dr Vassallo issa se tispjega wkoll id-data li ħarisna lejha, iddiżagregajniha, u ħriġna ħafna, pereżempju, gruppi partikolarment li huma vulnerabbli li jistħoqqilhom trattament, indirizz partikolari, fl-istrateġija. Nindikaw ukoll, pereżempju, aspetti u temi ġodda li forsi l-istrateġija ma kenitx tolqot, u l-audit tagħna qisu huwa l-feedback loop għal kif l-istrateġija, id-darba li jmiss, tista’ ssir b’mod aħjar.

IĊ-CHAIRPERSON: Tafu jekk hemmx xi strateġija oħra li hija in the pipeline, jew li qed tinħema, jew jekk hemmx xi publication date?

DR REBECCA VASSALLO: Publication date ma nafx ngħidlek. Bħalissa, pereżempju hemm strateġija għal nutrizzjoni, strateġija tal-healthy weight... (Interruzzjonijiet) Li qed jippruvaw jagħmlu hu li jiġbru kollox taħt kappa iktar wiesgħa u tkun strateġija li in a way the approach of tackling... Bħalma sar bil-liġi, a holistic approach trying to decrease noncommunicable diseases. Qisu anke fil-każ tal-policy sejrin lejn li nkunu iktar integrati. 

ONOR. ALEX MUSCAT:  Jiġifieri qed nifhem sew li din l-istrateġija, li kienet pjuttost wiesgħa, se jkun hemm strateġiji differenti li jaqgħu taħtha? 

IĊ-CHAIRPERSON: Se tibqa’ ħolistika. 

DR REBECCA VASSALLO: Qabel kien hemm strateġiji varji separati, fosthom din, u milli fhimt jien, issa se jkun hemm strateġija iktar wiesgħa for the prevention of noncommunicable diseases.

IĊ-CHAIRPERSON: L-Onor. Muscat staqsa kif nistgħu ntejbu l-istrateġija li jmiss. Qed nifhem sew li minn dan li qed tgħidu, intom ġejtu kkonsultati għall-istrateġija li jmiss? 
IS-SUR KEITH MERCIECA: Le. L-audit tagħna jikkontribwixxi għad-diskussjoni pubblika, għall-għarfien ġenerali...

IĊ-CHAIRPERSON: Imma tafu jekk hemmx feedback min-naħa tal-entitajiet involuti? Dan hu li qed nistaqsi.

ONOR. DAVID AGIUS: L-istrateġija l-ġdida suppost bdiet ħames snin ilu għax din għalqet fl-2020. 

IS-SUR KEITH MERCIECA: Hekk hu, imma l-audit tagħna...

ONOR. DAVID AGIUS: Apparti l-audit tagħkom, l-istrateġija li kien hemm kienet mill-2012 sal-2020, jiġifieri suppost li fl-2019 bdiet strateġija oħra, jew għallinqas beda l-ħsieb biex tibda oħra mill-2020 ‘il quddiem, għax inkella qegħdin mingħajr strateġija għal erba’ snin. 

IS-SUR KEITH MERCIECA: Qed tistaqsuna mistoqsijiet...

ONOR. DAVID AGIUS: Le mhux lilek, imma....

IS-SUR KEITH MERCIECA: L-audit tagħna għandu boundaries. 

ONOR. DAVID AGIUS: Jien qed nifhem li suppost saret strateġija oħra. 

DR REBECCA VASSALLO: Naħseb kienet bdiet, imbagħad minħabba l-pandemija waqa’ lura x-xogħol, imma eżattament fiex waslu jistgħu...

ONOR. DAVID AGIUS: L-audit li għamiltu intom kien sal-2020, imma qed nifhem li qabel l-2020 kien hemm min qed jaħseb għal strateġija biex kif tispiċċa l-istrateġija tal-2020 ikun hemm oħra għas-snin 2021, 2022 u 2023 u nispera li issa, li ninsabu fl-2024, hemm strateġija għall-obeżità.  Ma nafx jekk hemmx, issa nistaqsi.

IS-SUR CHARLES DEGUARA: Fil-bidu ta’ din il-laqgħa għaddejt kumment fejn kont daqsxejn tongue in cheek, għax meta saru dawn id-development goals fl-2015 il-pajjiżi kollha laħqu ftehim dwarhom.  Aħna għandna t-tendenza li ngħidu “u iva 2030 għadu ‘l bogħod”, imma issa f’daqqa waħda mhux aħna biss, imma kulmin qed jagħmel audit qed jgħid li 2030 sitt snin oħra. 

ONOR. ALEX MUSCAT:  Jiġifieri rridu nirqaqu malajr!

IS-SUR CHARLES DEGUARA:  Jiġifieri apparti  t-2, minn 1 sa 17 qegħdin ‘il bogħod f’kull settur. Sfortunatament waqajna lura f’kull settur, u m’iniex qed nitkellem bħala pajjiż, imma pjuttost bħala soċjetà. 

IĊ-CHAIRPERSON: Jien se nerġa’ nistaqsi jekk tafux, bħala Uffiċċju, jekk  bħalissa hijiex qed tinħema xi strateġija biex tiġi rilaxxata.

DR REBECCA VASSALLO: Iva, qed tinħema żgur għax kien hemm il-WHO qed jgħinuhom jiżviluppaw l-istrateġija u kien hemm konferenza li kont attendejt għaliha. Ix-xogħol qed isir żgur, imma fiex waslu eżatt...

IĊ-CHAIRPERSON: Però informazzjoni dwar release date m’għandkomx. 

DR REBECCA VASSALLO: Le. Ma dħalniex fiha għax ma bqajniex nawditjaw.

IĊ-CHAIRPERSON: Kollox sew. Grazzi.

IS-SUR CHARLES DEGUARA: Saret mistoqsija illi kieku naqbdu nitkellmu dwarha ndumu hawnhekk xahar.  Naħseb hija sfida għal kull NAO meta l-Gvern jitlob parir lill-Uffiċċju. Fil-fatt dwar din hemm diskussjoni enormi. Jekk il-Gvern tal-ġurnata jitlobna parir uffiċjali fuq xi ħaġa, għada pitgħada meta niġu biex nawditjaw dik il-ħaġa se nkunu qegħdin nawditjaw xi ħaġa li nkunu tajna parir aħna stess dwarha. Qed  naqtagħha fil-qasir għax hija diskussjoni wiesgħa u profonda ħafna. Jien nemmen li meta għandna ammont ta’ informazzjoni bħal din, għandna naqsmuha mal-amministrazzjoni, għandna ngħinu, però hemm fine line ħafna bejn li nkunu advisors u li nkunu awdituri, għax ma tistax tagħmel audit b’mod oġġettiv ta’ xi ħaġa li inti stess tkun tajt parir dwarha.

IĊ-CHAIRPERSON: Fil-fatt għalhekk l-ewwel staqsejtkom jekk kienx hemm xi reazzjoni jew feedback wara li nħareġ dan ir-rapport, biex nara x’inhu l-livell ta’ komunikazzjoni bejn l-Uffiċċju wara li ħareġ dan ir-rapport, biex mhux ix-xogħol ikun sar, jintefa’ fuq l-ixkaffa u daqshekk. Il-punt ta’ dan kollu hu li aħna ntejbu. Dan li qed ngħid mhux b’botti politiċi, imma minħabba ċ-checks and balances tas-sistema. 

IS-SUR CHARLES DEGUARA: Kien hemm diskussjoni mal-MFH wara li ħareġ ir-rapport, imma mbagħad ma nafx x’ġara. 

IĊ-CHAIRPERSON: Qed nispjega l-loġika wara d-domanda tiegħi. 

Dr Rebecca Vassallo.

DR REBECCA VASSALLO: Bħala eżempji tal-ħidma tal-Gvern f’dan iż-żmien tal-istrateġija ġew maħruġa diversi dietary guidelines separatament għal etajiet differenti, sar it-tibdil fil-liġi fejn jidħol il-procurement ta’ ikel mit-tuck shops, sar ukoll tibdil fejn jidħlu guidelines għall-menu provision settings bħal sptarijiet u nursing homes, saru diversi attivitajiet ta’ health education u health promotion, kien hemm xi food reformulation efforts ukoll biex innaqqsu l-livelli ta’ xaħam, zokkor u melħ fil-prodotti li jiġu manifatturati jew prodotti lokalment, ġew ingaġġati nutritionists u dieticians addizzjonali, saru proġetti kapitali fl-iskejjel, kien hemm tax rebates biex jinċentivaw l-eżerċizzju fiżiku, u ġie mniedi s-servizz tal-bariatric surgery tal-obesity clinic fi ħdan l-MDH. Dawn huma ftit eżempji tax-xogħol li sar. 

Meta analizzajna l-minuti tal-Advisory Council ħadna insight tax-xogħol li kien qed isir minn dan il-kunsill. L-iktar prominenti kienet kemm il-kunsill ipprova jidentifika, jagħmel komunikazzjoni, kif ukoll jikseb il-kooperazzjoni ta’ stakeholders varji. Jiġifieri apparti li hemm diversi ministeri fil-kunsill, jiġu mistiedna diversi esperti u stakeholders oħrajn biex jattendu l-laqgħat u jkun hemm diskussjonijiet. Jgħinu wkoll stakeholders oħrajn biex jitfasslu r-rakkmandazzjonijiet li mbagħad jingħataw lill-MDH. Ma nafx jekk tridunix ngħaġġel u naqbeż xi punti, jew inkella nsemmi kollox. Għiduli intom.

IĊ-CHAIRPERSON: Dawn huma spjegati kollha fir-rapport. Hux hekk?

DR REBECCA VASSALLO: Hekk hu.

IĊ-CHAIRPERSON: Aħna li qed nagħmlu huwa summary tar-rapport. Jekk hemm numri, naħseb aħjar ngħaddu forma ta’...

DR REBECCA VASSALLO: Mela ngħaddu għall-istatistika. Bħalissa qegħdin naraw l-iktar statistika riċenti li kienet available meta konna qegħdin nagħlqu r-rapport. Fil-każ tat-tfal, dawn kienu preliminary figures; fl-2022 ma kienx available ir-round 6, u għalhekk wara qlibna għal data iktar antika meta mqabbla ma’ pajjiżi oħra. Kif qed taraw, għal dak li jirrigwarda overweight, kważi one-third of adolescents and children are overweight, filwaqt  li kważi two-thirds tal-adulti, jiġifieri għal dawk li huma 15 and over – għax dak is-survey jinkludi kull min għandu 15 years and over – huma overweight. Imbagħad qed ngħidu li as at 2019 28% kienu obese. 

IĊ-CHAIRPERSON: Jiġifieri meta qed tgħid 15 years and over mhux adoloxxenti, imma adulti.

DR REBECCA VASSALLO: L-ewwel linja hija tas-seven year olds, filwaqt li t-tieni linja...

IĊ-CHAIRPERSON: Jiġifieri 63.8% tal-pajjiż, minn 15-il sena ‘l fuq, huma overweight.

DR REBECCA  VASSALLO: Hekk hu. 

ONOR. ALEX MUSCAT: Naf li kien hemm diskussjoni dwar jekk il-BMI għandux il-miżura...  Għax jekk inti persuna healthy u għandu l-muscle, dak ikun overweight. 

DR REBECCA VASSALLO: Iva, hekk hu.

ONOR. ALEX MUSCAT: Jiġifieri jekk taqbad il-footballers kollha li jilagħbu fil-football Malti, issib li huma overweight. 

DR REBECCA  VASSALLO: Dik hija xi ħaġa li rridu nżommuha...

ONOR. ALEX MUSCAT: Għax il-BMI dak ma taqbdux. 

IĊ-CHAIRPERSON: Però l-BMI huwa strument intużat internazzjonalment.

DR REBECCA VASSALLO: Dan l-aħħar qed jiġi kkritikat...

ONOR. ALEX MUSCAT: Il-mistoqsija hija jekk għandux ikun hu l-miżura kif inkejlu.

DR REBECCA VASSALLO: Għal surveillance mechanisms huwa l-iktar indikatur li jintuża, għax huwa faċli u m’għandekx bżonn xi equipment ikkumplikat. Ma naħsibx li l-footballers qed ibiddlu ħafna...  (Interruzzjonijiet) Iva, naf x’qed tgħid.

ONOR. ALEX MUSCAT: Dak ifisser li l-isportivi se jaqgħu fil-parti tal-overweight. 

DR REBECCA VASSALLO: Mija fil-mija, imma ma naħsibx li se jvarja daqshekk ir-riżultat. Jekk nieħdu a measure li forsi hija aktar... 

IS-SUR KEITH MERCIECA: Il-punt hu li dawn l-eċċezzjonijiet li qed issemmi naħseb li jintilfu fil-popolazzjoni, għax il-popolazzjoni hija enormi meta tqis dak is-subset żgħir ta’ atleti li għandhom physique partikolari, u allura r-riżultat ma jiġix jagħmel sens.

ONOR. ALEX MUSCAT: Ħalli norbotlok ma’ settur differenti.

ONOR. DAVID AGIUS: Allaħares nagħmluha mal-Membri Parlamentari għax naħseb li nitilgħu 90%.

ONOR. ALEX MUSCAT: L-argument hu jekk il-BMI għadux il-miżura xjentifika korretta biex tara persuna għandhiex piż san jew inqas san.

ONOR. DAVID AGIUS: Però jekk se tqabbel lil Malta ma’ pajjiż ieħor, xorta l-istess BMI juża, allura jikkaverjaw lil xulxin ukoll. Jekk inneħħu l-isportivi forsi l-persentaġġ tan-nies overweight minn 63% jinżel għal 58%.

IĊ-CHAIRPERSON: Hemm xi forma ta’ margin of error f’dawn il-persentaġġi?

DR REBECCA VASSALLO: Fil-verità ma rrapportajnihomx, imma dejjem ikun hemm confidence interval. Fil-kas niċċekkja.

IĊ-CHAIRPERSON: Jekk jogħġbok. Fil-kas nibagħtulek id-domanda bil-kitba wkoll.

DR REBECCA VASSALLO: M’iniex ċerta x’tawna data, jekk tawniex il-confidence intervall, imma niċċekkjaw.

ONOR. DAVID AGIUS: U d-differenza bejn overweight u obese x’inhi?

DR REBECCA VASSALLO: Fl-adulti, BMI 25+ huma pre-obese, filwaqt li jekk ikollhom BMI ta’ 30+ ikunu obese.  Jiġifieri pre-obese u obese, flimkien jagħmlu l-overweight. 

IS-SUR KEITH MERCIECA: Fil-fatt 18.3% + 17.1%, jagħmlu 35.4%.

DR REBECCA VASSALLO: Fil-verità aħna rrikonoxxejna li l-BMI għandu l-limitations tiegħu, imma fi clinical settings u, iktar u iktar, f’surveillance settings...

ONOR. ALEX MUSCAT: Ħa nagħmel argument li m’għandu x’jaqsam xejn ma’ dan li qed ngħidu. Aħna nieħdu l-GDP per capita bħala miżura kif tkejjel il-ġid nazzjonali, li għalkemm mhuwiex neċessarjament l-iktar miżura korretta, s’issa dik hija l-metodoloġija. 

DR REBECCA VASSALLO: Jekk niffukaw biss fuq l-obesity rate naraw li Malta konsistentement għandha waħda mill-ogħla rati meta mqabbla mal-pajjiżi li jkunu qed jieħdu sehem fis-surveys jew studji partikolari li se nuri f’dawn iċ-charts. Kif qed naraw f’din l-islide, bejn l-2018 u l-2020 f’Malta kellna obesity rate tat-tfal ta’ 14.9%, meta kkomparat mal-average value ta’ 10.7%.  Jiġifieri anke jekk tqabblu mal-medja, dan il-persentaġġ huwa ħafna ogħla.  Fil-każ tal-adoloxxenti, Malta għandha l-ogħla rata meta kkomparata ma’ pajjiżi oħrajn li qed jieħdu sehem f’dan is-survey, f’dan il-każ tal-2018, li hija ta’ 8.9%, filwaqt li l-average huwa 2.8%.  F’dan il-każ huwa EU survey, jiġifieri l-average tal-adulti 15+ fl-2019 fl-EU kien 16% filwaqt li l-ogħla rata f’Malta kienet ta’ 28.1%.

IĊ-CHAIRPERSON: U hawnhekk qed titkellem dwar obese biss, mhux overweight. Hux hekk?

DR REBECCA  VASSALLO: Eżatt. Dawn il-figuri huma tal-obesity. 

ONOR. ALEX MUSCAT: U l-obeżità kif tiġi mkejla? Jiġifieri tkun qbiżt il-piż irrikkmandat b’tant persentaġġ?

DR REBECCA VASSALLO: Eżattament. Il-BMI tal-adulti huwa 30+ għal obese, u għal overweight huwa ta’ aktar minn 25 sa 30, and not including 30. 

ONOR. ALEX MUSCAT: Jiġifieri ġaladarba l-BMI jaqbeż it-30, allura taqa’ mal-obese.  Jiġifieri jekk inti suppost tiżen 100 kilo, imma tkun fil-fatt tiżen 110, tiġi overweight, filwaqt li jekk tiżen 120 tiġi...?

DR REBECCA VASSALLO: Le, mhux eżatt hekk, għax inti għandek il-weight divided by the square of your height.

ONOR. ALEX MUSCAT: Allura skont il-frame tal-persuna...

DR REBECCA VASSALLO: Jiġifieri it is not a simple proportion ta’ 30%.

ONOR. ALEX MUSCAT: It-tul u l-piż. Imma l-mistoqsija tiegħi hija x’jagħmel persuna obese jew pre-obese.

DR REBECCA VASSALLO: In simple terms, pre-obese oħxon ftit, u obese oħxon ħafna.

ONOR. ALEX MUSCAT: Qed naqblu, imma jien qed ngħid jekk hijiex... (Interruzzjonijiet)

DR REBECCA VASSALLO: Hemm threshold ta’ BMI value.

ONOR. ALEX MUSCAT: Eżatt. U b’kemm trid taqbżu biex tkun obese u pre-obese? Għax din minn x’imkien toħroġ. 

IS-SUR KEITH MERCIECA: Dan huwa index, jiġifieri meta tikkalkula l-BMI, biex inti taqa’ fil-kategorija li għandek BMI tajjeb irid ikollok BMI ta’ minn 25. Jekk il-BMI ikun ta’ 25, tkun klassifikat bħala overweight u pre-obese.

ONOR. ALEX MUSCAT: Fil-fatt dik hija l-mistoqsija tiegħi. Il-BMI ta’ persuna b’kemm trid taqbżu biex taqa’ f’kategorija partikolari? 

IS-SUR KEITH MERCIECA: 0.1. 

IĊ-CHAIRPERSON: Jekk tippermettuli, f’paġna 18 tar-rapport tal-Awditur Ġenerali hemm l-adult BMI thresholds, u jispjega li BMI ta’ 18.5 sa 24 huwa meqjuż bħala healthy weight, BMI ta’ 25 sa 29.9 huwa meqjuż bħala, pre-obese, u BMI ta’ 30 plus huwa meqjuż bħala obese.

DR REBECCA VASSALLO: Aktar qabel għedna li ddiżegregajna l-indikaturi b’demographic variables. Bażikament kellna sex, income and education level. Dan wera li konsistentement, ħlief għal eċċezzjoni waħda, males have higher rates then females. L-eċċezzjoni kienet fil-każ ta’ girls għal pre-obesity in children, li allura kienet bil-kontra, però din naħseb li aħjar tistaqsuha lill-uffiċjali tal-MFH meta jkunu hawnhekk, għalkemm jidhirli li internazzjonalment it-trend hija bil-kontra. Fil-każ ta’ wealth kien hemm xi anomaliji, imma l-general trend hi li l-ogħla rati huma għal dawk bl-inqas income, li in a way tagħmel sens, anke mid-diskussjonijiet li nqalgħu dwar...

ONOR. ALEX MUSCAT: Jiġifieri f’dan l-istudju rrilevajtu li lower income normalment huwa assoċjat ma’ higher BMI.

DR REBECCA VASSALLO: Hekk hu, u hija understandable. Fil-fatt din ħarġet fid-diskussjonijiet, għax l-aċċessibilità ta’ ikel san...

ONOR. ALEX MUSCAT: Huwa aktar expensive.

IĊ-CHAIRPERSON: Huwa ogħla.

DR REBECCA VASSALLO: Iva, però sar diskors fis-sens li m’għandniex għalfejn ngħidu li dejjem huwa iktar expensive, għax jekk nitgħallmu nixtru dak li huwa seasonal, dak li huwa cheaper cut, ħut żgħir minflok steak fish, u nużaw pulses... Jiġifieri hemm options li huma healthy u mhux expensive. Pereżempju, bħalissa hawn ħafna brokkoli kważi b’xejn, tista’ tixtri kaxxa b’€2 mingħandi il-Pitkali, you minimally process it, jiġifieri you blanche it and you freeze it, u tużah matul is-sena. Imma mbagħad wieħed irid jara kemm in-nies għandhom il-ħin li jagħmlu dan, and whether that is their priority, għax when you’re struggling to make ends meet, maybe...

IĊ-CHAIRPERSON: Xtaqt nistaqsi, forsi hija domanda bomba imma nixtieq nagħmilha, jekk hemmx relazzjoni directly proportionate bejn l-obeżità u l-inflazzjoni. Teżisti din? Jiġifieri jekk għandek inflazzjoni fil-pajjiż li qed tiżdied, hemm relazzjoni li l-obeżità se tiżdied minħabba li l-ħajja qed togħla?

IS-SUR CHARLES DEGUARA: Jien naħseb li m’hemmx u se ngħidlek għaliex b’mod simplistiku ħafna, għax m’iniex mediku. Essenzjalment l-obeżità taħdem fuq l-input-output model; qed iddaħħal iżjed kaloriji milli toħroġ. Issa jista’ jkun li bniedem ikun jiekol ħafna imma jagħmel ħafna eżerċizzju, u allura dawk il-kaloriji qed jaħraqhom u mhuwiex obeż. Nerġa’ ngħid li m’iniex mediku, imma minn dak li qrajt nifhem li l-obeżità hija finalment l-answer tal-equation of what goes in and what comes out. Jekk inti qed tieħu iżjed kaloriji milli qed tuża, hemm tendenza li tkun obeż. Min-naħa l-oħra, jekk qed tuża iżjed kaloriji milli qed iddaħħal, hemm it-tendenza li ma tkunx. Imbagħad hemm ukoll fatturi oħrajn, bħall-metaboliżmu ta’ persuna. Jien għajjur biss għal persuna ħabib tiegħi ħafna li jiekol daqsi sitt darbiet u għandu waisteline “daqshekk”.

ONOR. DAVID AGIUS: Imma forsi jimxi għaxar darbiet iktar minnek.

IS-SUR CHARLES DEGUARA: Naħseb li huwa l-metoboliżmu. 

ONOR. DAVID AGIUS:  Għax aħna li niċċaqilqu għax forsi ftit sportivi – hawn l-Onor. Alex Muscat u ma nafx min hawn iktar –...

IS-SUR CHARLES DEGUARA: Għalhekk jien għedt li finalment hija equation of what goes in minus what comes out. Jekk what goes in is higher, hemm tendenza li tkun obese, imma jekk what you use is higher, hemm tendenza li ma tkunx obeż. Però hemm ħafna iżjed fatturi.

ONOR. DAVID AGIUS: Imma tista’ tiekol, tagħmel eżerċizzju, u tħaddmu iktar biex...

IS-SUR CHARLES DEGUARA: Hekk kont qed ngħid jien. Jista’ jkun li persuna jiekol sitt darbiet daqsi imma ma jkunx oħxon daqsi għax ikun qed jagħmel ħafna eżerċizzju.

ONOR. DAVID AGIUS: Naħseb li l-kultura li niċċaqilqu rridu nżiduha bħala pajjiż, mhux jekk jista’ jkun irridu nipparkjaw quddiem...

IS-SUR CHARLES DEGUARA: Id-diskussjoni hija kkumplikata ħafna, għax jekk aħna qegħdin ngħixu tip ta’ ħajja qisna mġienen, kif jgħix kulħadd, huwa faċli taqa’ għat-tentazzjoni tal-fast food. Fl-Amerika u fl-Ingilterra sabu li meta persuna tkun busy tispiċċa ddur għall-fast food. Kif qalet Rebecca, biex tagħżel healthy food u ssajjar sewwa kif suppost, hemm ċerta metodoloġija u trid ħafna ħin. 

ONOR. DAVID AGIUS: Dawn il-persuni li ġew mistoqsija mbagħad permezz tat-tweġibiet ħriġna dawn il-figuri, ġiet studjata l-lifestyle tagħhom?
DR REBECCA VASSALLO: Se naslu għaliha.

ONOR. DAVID AGIUS: Grazzi.

IS-SUR KEITH MERCIECA: Biex inżid ftit ma’ dak li kien qed jingħad, sakemm kontu qegħdin titkellmu għamilt ftit riċerka fuq jekk l-inflazzjoni u l-obeżità humiex konnessi, u sibt li hemm mixed results, hemm min jgħid iva u hemm min jgħid le. Din it-tip ta’ analiżi m’għamilnihiex aħna, u allura ma tantx nistgħu nikkummentaw wisq iktar minn hekk. Hija mistoqsija tajba, għax hawn ħafna studji li jistudjaw l-inflazzjoni b’konnessjoni mal-obeżità, u jekk ikun possibbli wieħed ikun jista’ jindaga iktar.

IS-SUR CHARLES DEGUARA: Jista’ jkun li persuna jkollha bżonn taħdem iżjed, ikollha inqas ċans issajjar u taqa’ iżjed għall-fast food. Jiġifieri jiddependi l-lifestyle wkoll. Fil-bidu semmejna l-edukazzjoni, u jekk tiftakru tajjeb din kienet qamet ukoll fid-diskussjoni dwar ir-rapport tal-povertà. Jekk wieħed joqgħod jara jsib li l-edukazzjoni hija fattur importanti f’kull qasam, għax il-verità hi li l-edukazzjoni hija ċ-ċavetta ta’ kollox. Aħna konna qajjimna dan fil-każ tal-povertà, għax hemm min huwa fqir għax huwa miskin u hemm min huwa fqir għax m’għandux edukazzjoni u ma jafx juża l-flus tiegħu sewwa.

IĊ-CHAIRPERSON:  Meta għedt li se nagħmel domanda bomba, fl-istess ħin kont qed ngħid li jekk inti għandek pajjiż... Hemm pajjiżi li jesperjenzaw il-faqar, fejn għandek l-inflazzjoni, hemm pajjiżi fejn in-nies m’għandhomx x’jieklu, bilfors qed jikkontribwixxu... Dawn mhumiex obeżi imma lanqas għandhom x’jieklu. Jiġifieri hemm dawn it-tip ta’ variables fiha, però jien qed ngħid li għal pajjiż bħal Malta...

IS-SUR CHARLES DEGUARA: Ta’ min wieħed jistudjaha. 

IĊ-CHAIRPERSON: Naf li kienet domanda kumplessa, imma għedt ħa nagħmilha. 

Dr Vassallo.

DR REBECCA VASSALLO: Sibna wkoll li l-ogħla rati huma fost dawk b’inqas livell ta’ edukazzjoni, jew li l-ġenituri tagħhom għandhom l-inqas livell ta’ edukazzjoni. Bħalissa qegħdin naraw eżempju tal-indikatur tal-overweight by gender, fejn nistgħu naraw konsistentament li l-irġiel għandhom rati ogħla, kemm fl-adulti, kemm fl-adoloxxenti u anke fit-tfal.

IS-SUR CHARLES DEGUARA: Nixtieq ngħid li Dr Vassallo għandha Ph.D. fl-istatistika, u dawn l-affarijiet tgħoxa fihom. 

DR REBECCA VASSALLO: Dawn is-surveys għandhom ukoll ċerti mistoqsijiet dwar il-food consumption patterns u l-uptake of physical activity levels. Aħna analizzajnihom u sibna li s-sitwazzjoni mhi xejn feliċi, anzi hija kważi gravi daqs l-istatistika tar-rati ta’ prevalenza. Li huwa ċar hu li hemm konsum verament baxx ta’ frott u ħaxix, speċjalment ta’ ħaxix fl-etajiet kollha, u fejn jidħol l-eżerċizzju fiżiku, kemm l-adulti kif ukoll l-adoloxxenti they fall short of the recommended weekly physical activity levels. Fit-tfal l-istatistika tidher li hija ħafna aħjar. Naħseb li ġieli smajtu li l-WHO tirrikkmanda li adult jieħu five portions of fruit and vegetables a day. Skont il-European Health Interview Survey (EHIS), dak is-survey tal-15+, huma biss 11.6% tal-adulti Maltin li jieħdu five portions of fruit and vegetables a day. Fil-fatt kont qed nistenna reaction akbar għal dan il-persentaġġ.

ONOR. ALEX MUSCAT: X’inhuwa portion?

DR REBECCA VASSALLO: Per eżempju, tuffieħa hija portion. Jidhirli li banana, jekk tkun kbira, titqies bħala portion u nofs, imma jien m’iniex nutritionist, jiġifieri tikkwotawnix. (Interruzzjonijiet)  Tista’ ssibha wkoll b’ċertu grammi ta’ raw vegetables.

IĊ-CHAIRPERSON: Hawnhekk qed naraw as at 2019. 

DR REBECCA VASSALLO: Tal-EHIS tal-adulti 2019, tal-adoloxxenti 2019, u taċ-Childhood Obesity Surveillance Initiative (COSI) 2019 ukoll.

IĊ-CHAIRPERSON: Però imbagħad hemm eżerċizzju kumparattiv mas-snin ta’ qabel, jew meta bdiet l-istrateġija?

DR REBECCA VASSALLO: Le, dik m’għamilnihiex f’din. F’din ħadna snopshot ta’ the latest available. 

IĊ-CHAIRPERSON: Taf tgħidilna jekk imxejniex ‘il quddiem, jew morniex għall-agħar f’din il-biċċa xogħol?
DR REBECCA VASSALLO: Le, ma dħalniex fiha. 

ONOR. ALEX MUSCAT: Dawk il-miri li kien hemm fil-bidu, minn 36% għal 33% intlaħqu?

DR REBECCA VASSALLO: Dik għadni ġejja għaliha.

IĊ-CHAIRPERSON: Din hija differenti, għax din kienet fuq overweight u obese; qed titkellem fuq fruit and vegetable consumption.

DR REBECCA VASSALLO: Hawnhekk qed nitkellmu dwar il-behaviours of the Maltese.

IĊ-CHAIRPERSON: Id-domanda tiegħi kienet x’kienu n-numri meta bdiet l-istrateġija, jiġifieri qabel l-2012.  Fuq is-slide qed naraw x’irriżulta fl-2019. Fil-kas nagħmlulkom id-domanda bil-miktub u tibagħtulna l-informazzjoni, dejjem jekk għandkom. 

DR REBECCA VASSALLO: Bħalissa qegħdin naraw ir-rati ta’ tfal, adolexxenti u adulti li jieħdu mill-inqas portion waħda ta’ frott u ħaxix fil-ġurnata. Fejn jidħol eżerċizzju fiżiku suppost l-adulti jagħmlu 2.5 hours of moderate and intensive aerobic physical activity per week u darbtejn jew tliet darbiet fil-ġimgħa muscle strengthening activities. Huma biss 5.9% tal-adulti li jagħmlu t-tnejn li huma, 11.8% jagħmlu l-aerobics u 13.9% il-muscle strengthening.

ONOR. DAVID AGIUS: Għaliex ħadtuha per week u mhux per day?

DR REBECCA VASSALLO: Għax dik hija r-recommendation tal-WHO. 

ONOR. DAVID AGIUS: Jiġifieri li, pereżempju timxi nofs siegħa kuljum mhux biżżejjed?

DR REBECCA VASSALLO: Hekk tiġi fil-verità. 

ONOR. DAVID AGIUS: Tagħmel sens li tmur tagħmel sagħtejn mixja darba fil-ġimgħa biss?

IS-SUR KEITH MERCIECA: Le, mhux qed jgħid hekk, imma t-total.  Jekk tagħmel nofs siegħa kuljum, f’ġimgħa tkun għamilthom is-sagħtejn u nofs.

ONOR. DAVID AGIUS: Imma r-rakkmandazzjoni mhijiex per week, imma per day.  Hux hekk?

DR REBECCA VASSALLO:  Hekk qiegħda.

IS-SUR KEITH MERCIECA: Qiegħda per day, imma dan ma jfissirx li trid tagħmel 2.5 hours f’darba.

ONOR. DAVID AGIUS: Imma bħala physical, li n-nies joħorġu jagħmlu attività fiżika per day, mhux ma jimpurtax li llum u għada ma tagħmilx, imbagħad tmur il-Ħadd u tagħmel mixja ta’ sagħtejn. Korrett?

ONOR. ALEX MUSCAT: Fil-fatt fuq The Economist kien hemm artiklu interessanti ħafna dwar studju fuq hekk, fejn jgħid li bniedem li jmur il-gym kuljum u bniedem li jmur il-gym darbtejn fil-ġimgħa, se jkollhom roughly l-istess riżultati.

IS-SUR CHARLES DEGUARA: Jekk f’dawk il-jumejn ikun intens.

ONOR. DAVID AGIUS: Qed ngħid hekk minħabba l-physical education (PE) tat-tfal tal-iskola. 

ONOR. ALEX MUSCAT: L-istrateġija hija proprju dik li t-tfal jibda jkollhom lezzjoni tal-PE kuljum.

IĊ-CHAIRPERSON: Il-mira hija 2.5 hours a week. Jiġifieri jekk inti tmur tagħmel nofs siegħa mixi kuljum għal ħamest ijiem, jew inkella tagħmel sagħtejn u nofs gym fil-ġimgħa, tqassamhom meta trid...  Qiegħda sagħtejn u nofs f’ġimgħa.

ONOR. ALEX MUSCAT: Onor. Agius, bil-miżura ta’ lezzjoni ta’ PE kuljum, jiġifieri bejn 30 u 40 minuta, almenu fit-tfal tibda tintlaħaq dik il-mira. 

DR REBECCA VASSALLO: Ir-recommendation fil-każ tat-tfal hija ogħla; hija 60 minutes of moderate to vigorous intensity excercise for at least 60 minutes a day. Fil-każ tal-adoloxxenti d-data kif inhi m’għandniex per day imma huma biss 40.5% tal-adoloxxenti li jagħmlu dawn is-60 minuta ħamest ijiem f’ġimgħa. Kif tistgħu taraw, fit-tfal l-istatistika hija aktar inkoraġġanti, għax 67% tas-seven year olds jagħmlu 60 minutes every day during weekdays, u 92% jagħmlu 60 minuta matul il-jumejn tal-weekend.

IĊ-CHAIRPERSON: Qed nifhem sew li s-60 minuta kuljum mhuwiex inkluż fil-programm edukattiv ta’ pajjiżna? Safejn naf jien m’hemm l-ebda skola tal-Istat li tipprovdi – u m’iniex qed ngħid dan b’mod politiku – siegħa ta’ eżerċizzju kuljum.

ONOR. ALEX MUSCAT: Tinsiex il-break.

IĊ-CHAIRPERSON: Fil-break mhux bilfors tkun qed tagħmel attività, għax tista’ tintefa bil-qiegħda mal-ħajt.

ONOR. ALEX MUSCAT: Imma mbagħad dik tiġi l-politika tal-iskola. Mas-Sależjani m’għandekx ċans li kont se toqgħod wieqaf. 

IĊ-CHAIRPERSON: Imma mhux kull skola hija hekk.

ONOR. ROBERT CUTAJAR: To be fair, jidhirli li l-Gvern, fl-aħħar baġit, identifika li għandu jkun hemm tal-inqas... Naħseb li hija xi ħaġa pożittiva. Però fl-iskejjel tagħna kellna l-problema li ċerti skejjel, bħala punishments, jagħtu lit-tfal break in. 

ONOR. DAVID AGIUS: Fi żmieni kienet bil-kontra; jekk ma tobdix trid tmur tiġri darbtejn mal-ground. U jekk tkun ftit Alla jbierkek idduru tliet darbiet. 

DR REBECCA VASSALLO: L-ewwel staqsejtuni jekk intlaħqux il-miri. Bl-istatistika li kellna  at our disposal, sibna li mill-erba’ miri speċifikati, dawk li ppreżentajtilkom qabel, kienet biss dik li kellha tkun il-levelling off of the rate for obese adolescents, li kellha tibqa’ at 15%, illi ntlaħqet. Fil-verità r-rata hemmhekk niżlet. Fejn jirrigwarda l-mira għall-pre-obese adults, suppost kien hemm tnaqqis, u fil-verità r-rata baqgħet l-istess, u fil-każ ta’ obese adults u overweight children ir-rata kellha tonqos, imma fil-fatt żdiedet.

ONOR. DAVID AGIUS: Jiġifieri żdiedet u qegħdin jagħmlu l-eżerċizzju.

DR REBECCA VASSALLO: Għal tat-tfal qed tgħid? (Interruzzjonijiet)  Le, anke tal-overweight children żdiedet. 
ONOR. DAVID AGIUS: F’ta’ qabel, meta għedtilna tas-60 minutes, f’liema sena kienet?

DR REBECCA VASSALLO: Seven year olds.

ONOR. DAVID AGIUS: Fl-2019?

DR REBECCA VASSALLO: Iva.

ONOR. DAVID AGIUS: Jiġifieri allavolja qed isir l-eżerċizzju, dan waħdu mhux biżżejjed għax miegħu trid ukoll tara x’tiekol.

ONOR. AMANDA SPITERI GRECH:  Ikkoreġini jekk qed ngħid ħażin, imma safejn naf jien in-nutrizzjoni tagħmel kważi 80% ta’ dak li...

DR REBECCA VASSALLO:  Il-persentaġġ eżatt ma nafux, imma minn dak li qalu l-esperti, fil-verità x’tiekol huwa iktar importanti mill-eżerċizzju.  L-eżerċizzju mhux mhuwiex importanti, għax jekk tkun overweight l-eżerċizzju għandu cardio-protective effect, fis-sens li jekk inti tkun overweight imma tkun attiv, tista’ tkun iktar healthy minn xi ħadd li huwa... Jekk tkun slightly overweight u tagħmel eżerċizzju, dik għandha protezzjoni kardjovaskulari. Ovvjament dan dejjem x’qalu l-esperti, għax aħna m’aħniex esperti tas-saħħa. It’s not a simple energy equation. We are moving away from that kind of consideration. Ovvjament jekk tiekol aħjar u tagħmel iktar eżerċizzju se jgħin biex jonqos il-piż, imma it is not a very simple... Pereżempju, a well established endocrinologist qalet li minn riċerka li qed issir saru jafu li, pereżempju, affarijiet bħal pestiċidi u plastics fl-ikel huma endocrine disruptors li finalment jeffettwaw ir-riskju ta’ piż żejjed, diabete, eċċ.

IĊ-CHAIRPERSON: Naf li fadallek għaxar slides, però nitolbok tiskużana għax sar il-ħin għall-Plenarja. 

Xtaqt nistaqsi lill-Membri tal-Kumitat jekk jaqblux li għall-ġimgħa d-dieħla nibdew bit-tkomplija tal-preżentazzjoni, dejjem jekk Dr Vassallo u l-Uffiċċju jkunu available, u wara nkomplu bix-xhieda tas-Sur Tonio Fenech dwar ir-Rapport ta’ ElectroGas. 

Dr Vassallo tista’ tindikalna, bejn wieħed ieħor, kemm taħseb li għandek bżonn ħin biex tlesti l-preżentazzjoni?

DR REBECCA VASSALLO: Forsi kwarta.

IĊ-CHAIRPERSON: Mela nallokawlek 20 minuta ħalli jkun hemm ħames minuti għad-domandi. 

Mela fil-kas mis-2.00 p.m. sas-2.30 p.m. inħalluh għar-rapport tal-Awditur Ġenerali dwar l-obeżità, u lis-Sur Tonio Fenech ninfurmawh li x-xhieda tiegħu fir-rigward tar-rapport dwar ElectroGas se tkompli fis-2.30 p.m.

Nirringrazzjakom tal-ħin tagħkom u ħadt gost ħafna bid-diskussjoni li kien hawn.  Il-Kumitat huwa aġġornat għal nhar it-Tlieta, 30 ta’ Jannar 2024, fis-2.00 p.m.

Fit-3.52 p.m. il-Kumitat aġġorna.


